
1.          1 статья. «Коми Республикаса государственнöй эмбур муниципальнöй юкöнъяслöн эмбурö сетанног йылысь» Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 1999, 12 №, 1212 ст.; 2003, 6 №, 2517 ст.) пыртны татшöм вежсьöмъяс да содтöд:

2. 4 статьяын:

а) 2 юкöн гижны тадзи:

«2. Коми Республикаса государственнöй эмбурысь вöрзьöдны позьтöм  эмбур объектъяс вермöны сетсьыны муниципальнöй юкöнлöн эмбурö сэтшöм условие дырйи, кор найö пырöны тайö муниципальнöй юкöн мутасö, сыысь кындзи, мый артыштöма тайö Оланпаслöн 6 статьяысь 1 юкöнöн. »;

б) 4 юкöнö содтыны татшöм абзац:

3. « Объектъяссö видзöм вылö сьöм сетанногыс лöсьöдсьö Коми Республикаса Правительствоöн.».

4. 5 статьяысь 7 юкöн гижны тадзи:

5. «7. Коми Республикаса государственнöй эмбурысь объектъяс, кодъясöс индöма тайö Оланпаслöн 3 статьяса «а» пунктын, муниципальнöй юкöнъяслöн эмбурö сетсьöны Коми Республикаса оланпас серти, а мукöд объектыс – Коми Республикаса Правительствоöн либö сыöн уполномочитöм Коми Республикаса олöмö пöртысь власьт органöн.».

6. 7 статьялысь 3 юкöн гижны тадзи:

7. «3. Коми Республикаса государственнöй эмбур объектъяс муниципальнöй юкöнъяслöн эмбурö сетны öткажитöм йылысь решение, тайö статьяса 2 юкöнын индöмысь кындзи, примитö Коми Республикаса Правительство либö сыöн уполномочитöм Коми Республикаса олöмö пöртысь власьт орган.».

8. 8 статьяса 2 юкöнысь мöд абзацсö киритны.

2 статья. Тайö Оланпасыс вынсялö сiйöс официальнöя йöзöдан лунсянь.

